
2024-nji ýylyň 3-5-nji dekabry aralygynda Aşgabat şäherindäki “Arçabil” myhmanhanasynda
weterinariýa gözegçilik prosesine töwekgelçilik dolandyryşynyň integrasiýasy boýunça
Sebitleýin seminar geçirilýär. Çäräni Türkmenistanyň Oba hojalyk ministrliginiň Döwlet
weterinariýa gullugy bilen hyzmatdaşlykda BOMKA-10 Programmasy gurnady.

Türkmenistanyň Oba hojalyk ministrliginiň Döwlet weterinariýa gullugynyň halkara we ylmy
gatnaşyklar bölüminiň müdiri Arslan Soltanmyradow sebitleýin seminara gatnaşyjylara
gutlag sözleri bilen çykyş etdi. Ol çykyşynda weterinariýa ulgamynda häzirki zaman
töwekgelçilik dolandyryş usullarynyň ornaşdyrylmagynyň ähmiýetini nygtap, täsirli
töwekgelçilik dolandyryşynyň azyk howpsuzlygyny we haýwanlaryň saglygyny üpjün etmek,
şeýle hem halkara söwdany ýeňilleşdirmek üçin möhüm faktor bolup durýandygyny belledi.

Seminar, milli kanunçylyga töwekgelçilik dolandyryş ýörelgelerini integrirlemek üçin
jogapkär Merkezi Aziýa ýurtlarynyň öňdebaryjy hünärmenlerini, şeýle hem eksport-import

amallarynda we haýwanlardan alnan önümleriň sertifikasiýasynda weterinariýa gözegçiligi
bilen meşgullanýan halkara bilermenlerini jemledi.

Çäräniň dowamynda halkara tejribe alyş-çalşygy aýratyn üns berildi. Ýewropa Bileleşiginiň
bilermenleri hökmünde çykyş edenler:

Maris Dominiş, BOMKA-10 programmasynyň sebitleýin ýolbaşçysy;
Hanym Iveta Zemniýeçe, Latwiýanyň Azyk-weterinariýa gullugynyň Serhet
gözegçilik bölüminiň direktor orunbasary;
Jenap Eduards Bakaseýew, Latwiýanyň Azyk-weterinariýa gullugynyň
Daugavpilsdäki Serhet gözegçilik bölüminiň müdiri.

Seminaryň esasy wezipeleri şulardan ybarat boldy:

Weterinariýa töwekgelçiliklerini dolandyrmak, töwekgelçilikleri bahalandyrmak we
profilirlemek boýunça hyzmatdaşlyk babatynda halkara tejribe alyş-çalşygy;
Milli ygtyýarly edaralara töwekgelçilikleriň derňewine esaslanýan import gözegçiligi
üçin aýratyn gözegçilik meýilnamalaryny işläp düzmekde goldaw bermek.

Çärä gatnaşyjylar weterinariýa gözegçiligi babatynda sebitleýin we halkara hyzmatdaşlygy
pugtalandyrmaga mümkinçilik beren çäräniň ýokary amaly ähmiýetini bellediler. Sebitleýin
seminar Merkezi Aziýa ýurtlarynda töwekgelçilik dolandyryş usullarynyň utgaşdyrylmagy
ugrunda möhüm ädim boldy.


